
EH Bildu Nafarroa talde parlamentarioari atxikitako foru parlamentari Mikel Zabaleta Aramendia jaunak informazio eskaera bat egin du (11-24/PES-00427). Hona hemen 2024ko ekainaren 23an Nafarroako Parlamentuak onetsi zuen mozioaren harira eskatu duena:
· Zer aukera aztertu da edo zer egin da orain arte, mozio hori betetzeko?
· Zer aurreikuspen darabil Nafarroako Gobernuak, eta mozio hori nola betetzeko asmoa du?
Hona hemen Nafarroako Gobernuko Etxebizitzako, Gazteriako eta Migrazio Politiketako kontseilariak horretaz ematen dion informazioa:
Komunikazio planaren kapituluan nabarmentzekoa da Nasuvinsako eskualdeko bulegoetan eta bulego zentraletan jasotako informazio eskaeren arreta. Zehatz-mehatz, 2024ko urtarriletik urrira bitarteko aldian, guztira 621 informazio eskaera jaso dira, eta presentzialki nahiz telefonoz eta posta elektroniko bidez izan dira artatuak.
Arreta horien banakapena herrien arabera dokumentu honetako 1. eranskinen kontsultatzen ahal da.
 Bestalde, jarraitu da indartzen Nafarroako udalekin dagoen lankidetza esparrua Alokairuen Poltsaren programa sustatzeko. Testuinguru horretan kokatzen da Etxebizitzako, Gazteriako eta Migrazio Politiketako Departamentuak Nasuvinsa sozietate publikoarekin batera urriaren 28an Nafarroako Jauregian antolatutako ekitaldi instituzionala. 
Ekitaldi horrek helburu hauek izan zituen:
· Alokairuen Poltsaren programaren zabalkunde publikoa indartzea, bereiziki balioa emateko Nafarroako Gobernuaren ekimen horren abantaila eta onura sozialei, okupazio gabeko etxebizitza berreskuratu nahi baitu ekimenak, horren bitartez prezio eskuragarriko eskaintza publikoa handitzeko.
· Publikoki eskerrak ematea parte hartu duten ehunka partikularrei eta enpresa pribatuei, hogei urtez konfiantza izan baitute programa horretan eta haien etxebizitzak laga dituztelako errentamendu babestuko araubidean adjudikatu daitezen.
· Udalek eta gainerako toki entitateek izandako inplikazio aktiboa errekonozitzea, hala nola Nafarroako Udal eta Kontzejuen Federazioarena, funtsezko lana egin baitute Alokairuen Poltsa sustatzeko eta zabaltzeko nola hiri eremuan hala landa eremuan.
Bidenabar, Etxebizitzako, Gazteriako eta Migrazio Politiketako kontseilari Begoña Alfarok ezagutzera eman du ofizialki Nafarroako Gobernuak 2025ean % 9 inguru igoko duela etxebizitza aipatutako Alokairuen Poltsarako lagatzen duten jabeei ordaintzeko prezioa.
Datorren 2025eko ekitaldiko prezioen hazkunde esanguratsu horrek helburutzat du etxebizitza Alokairuen Poltsarako lagatzea erakargarria izaten jarraitzea, eta, horrela, etxebizitza eskuragarriaren parkea handitzen jarraitzea alokairuaren merkatuaren prezio altuak intentsitate handiz pairatzen dituzten Nafarroako pertsona eta familiek etxebizitza eskuratzeko aukera izan dezaten.
Gauzak horrela, prezio berriek 2025ean hartuko dute indarra, eta metro koadro erabilgarri bakoitzeko 6,53 eurora arte iritsiko dira Iruñean, Iruñerrian, Tuteran, Lizarran eta Tafallan kokatutako etxebizitzetarako, eta 6,17 eurora arte Nafarroako gainerako udalerrietako etxebizitzetarako. Garajea lagatzeari dagokionez, erkidego osoan prezioa 72,47 eurokoa izanen da, eta trastelekuarena 2,41 eurokoa metro koadro erabilgarri bakoitzeko. 
2. eranskinean jaso da urriaren 22ko 676/2024 Ebazpena, Etxebizitzako zuzendari nagusiak emana, 2025ean zehar etxebizitza Alokairuen Poltsari lagatzeagatik ordaindu beharreko prezioak zehazten dituena.
Bestalde, despopulazio arriskuan dauden herrietan berreskuratzen ahal diren eraikinen kapituluan, gogorarazi behar da Landa Birgaitzeko Foru Planaren lehenengo faseak aukera eman duela zortzi udalerrik Nasuvinsari lagatako beste hainbeste higiezin berreskuratzeko, eta horiek birgaitzearen bidez hamalau etxebizitza sortu dira guztira Alokairuen Poltsaren bitartez adjudikatzeko. Zehazki, Izaban, Garraldan, Uztarrozen, Bakaikun, Oteitzan, Iturgoienen eta Bizkarretan daude kokatuta.
Une honetan Bizitegi merkatu tenkatuko eremuak deklaratzeko neurrien plana ari da idazten, eta barnean hartzen du Alokairuen Poltsaren sustapena; horrez gainera, hori egiteko ari gara lanean, eta aipatutako mozioan planteatutako proposamenak sartzeko ere bai. Ukitutako udalek ere indartzen ahalko dute. 
Honako dokumentu hauek erantsi dira:
11-24/PES-00427 Respuesta_Anexo1
11-24/PES-00427 Respuesta_Anexo2
Hori guztia jakinarazten dizut, Nafarroako Parlamentuko Erregelamenduaren 15. artikulua betez.
Iruñean, 2024ko azaroaren 6an
Etxebizitzako, Gazteriako eta Migrazio Politiketako kontseilaria: Begoña Alfaro García

(Oharra: Aipatu eranskinak foru parlamentarien eskura dago Parlamentuaren kudeaketarako Ágora sisteman).


image1.jpeg
%.

Gobierno de Navarra
Nafarroako Gobernua
Departamento de Educacion
Hezkuntza Departamentua

Secci6n de Ordenacién Académica
Ikasketak Antolatzeko Atala

Santo Domingo, 8 ¢ San Domingo, 8
31001 PAMPLONA / IRUNA

Tel. 848 42 65 44
ordenacion.academica@navarra.es




